
			IRAGARKIA, abenduaren 28ko 20/2021 Legearen 6. eta 8. xedapen gehigarrietatik eratorritako aldi baterako enplegua egonkortzeko hautaketa-prozesuei buruzkoa.

			2022ko abenduaren 30eko EHAAn (ostirala, 249. zenbakia) argitaratu zen iragarkia, abenduaren 28ko 20/2021 Legearen 6. eta 8. xedapen gehigarrietatik eratorritako aldi baterako enplegua egonkortzeko hautaketa-prozesuen oinarri arautzaileei buruzkoa.

			2023ko apirilaren 27ko EHAAn (osteguna, 80. zenbakia) argitaratu zen Euskotrenbideak/Ferrocarriles Vascos, S.A.ren iragarkia, abenduaren 28ko 20/2021 Legearen 6. eta 8. xedapen gehigarrietatik eratorritako aldi baterako enplegua egonkortzeko hautaketa-prozesuen oinarri arautzaileei buruzkoa.

			2024ko urtarrilaren 19ko EHAAn (ostirala, 15. zenbakia) argitaratu zen Euskotrenbideak/Ferrocarriles Vascos, S.A.ren iragarkia, deialdiaren zazpigarren oinarria, Azterketa Epaimahaiari buruzkoa, aldatzeari buruzkoa, oinarriak Euskal Enplegu Publikoaren abenduaren 1eko 11/2022 Legearen 7. artikulura egokitzeko.

			2024ko abuztuaren 16ko EHAAn (ostirala, 159. zenbakia) argitaratu zen Euskotrenbideak/Ferrocarriles Vascos, S.A.ren iragarkia, deialdiaren datari eta izena emateko prozesuari buruzkoa (2024ko abuztuaren 19an hasi zen eta 2024ko irailaren 2an amaitu).

			2024ko irailaren 17an, asteartean, Euskal Autonomia Erkidegoko Auzitegi Nagusiko Lan Arloko Salan UGTk aurkeztutako 497/24 Gatazka Kolektiboari buruzko epaiketa egin zen. Bertan, akordio hau lortu zen: «Bi alderdiek adostu dute Egonkortzeari buruzko 20/2021 Legearen ondoriozko deialdiak egokitzea, eta deitutako lanpostuei hauek gehitzea: gidari kobratzailearen lanpostu huts 1; Euskotreneko operazio-agentearen lanpostu huts 1 (akordioan, akats bat dela eta, Euskotran agertzen da, baina geroago zuzendu zen) eta automozioko mantentze-lanetako teknikariaren lanpostu huts 1.».

			2024ko urriaren 2an, asteazkenean, Euskal Autonomia Erkidegoko Auzitegi Nagusiko Lan Arloko Salak 2036/2024 zenbakiko epaia eman zuen, 2024ko irailaren 27koa. Epai horretan, ezetsi egin zen UGT sindikatuak aurkeztutako demanda, eta hau zehaztu zen: «Adiskidetze judiziala egiten saiatu zen, eta alderdiak demandaren eskaeraren lehen puntuari buruzko akordio batera iritsi ziren, aktan hitzez hitz jasotzen den moduan», eta «enpresak bere jarduera araudi konbentzionalera egokitu du, ezin bestela izan, euskara normalizatzeko betebeharra betetzeko, hizkuntza hori ofizial duen autonomia-erkidego batean,...».

			Lortutako akordioa betez, iragarki honen bidez aldatu egiten da aldi baterako enplegua egonkortzeko hautaketa-prozesuan deitutako plazen kopurua, 20/2021 Legearen 6. eta 8. xedapenetatik eratorrita (eranskinean daude jasota), eta, horrela, hauek gehitzen zaizkio: gidari kobratzailearen lanpostu huts 1 Leioan; Euskotreneko operazio-agente hutsaren lanpostu huts 1 Arason eta automozioko mantentze-lanetako teknikari hutsaren lanpostu huts 1 Leioan (berria). Lanpostu horiek lehiaketa bidez beteko dira.

			

			Aldaketa horrek zabaltzearen xede diren hiru lanpostuei bakarrik eragiten die, eta deialdiaren gainerako oinarriak ezin izango dira aldatu.

			Iragarpen horrek ez du esan nahi «Gidari kobratzailea» eta «Operazio-agentea» lanpostuetarako eskabideak aurkezteko epea berriro irekiko denik; izan ere, lanpostu horiek zabalkuntza hori baino lehen agertzen ziren deialdian, eta haien zuzkidura handitzea baino ez da. Beraz, lanpostu horiek betetzeko, beren eskabidea aurkeztu zuten eta deialdian onartuta dauden pertsonak bakarrik hartuko dira kontuan, eta ez dute beste eskaerarik aurkeztu behar.

			Eskaera berria «Automozioko mantentze-lanetako teknikaria» lanposturako baino ez da egin beharko, eta aurreko biak ez bezala, plaza berria da, eta ez zegoen hasierako deialdian sartuta.

			Alde horretatik, lanpostu horretan interesa dutenek beste eskaera bat aurkeztu beharko dute, egonkortze-deialdi honen barruan egon arren.

			Era berean, deialdi horretan eskabiderik aurkeztu ez zutenek edo eskatutako dokumentazioa zuzendu ez zutelako onartu ez zirenek beste eskaera bat aurkeztu ahal izango dute, baina «Automozioko mantentze-lanetako teknikaria» lanpostu berri horretara soilik.

			«Automozioko mantentze-lanetako teknikaria» lanposturako izangaien betekizunak:

			1. Titulazio akademiko hau izatea:

			– Ibilgailu Automobilen Elektromekanikako Erdi Mailako Gradua edo horren baliokide den LHI.

			– Automozioko Goi Mailako Gradua edo horren baliokide den LHII.

			2. Nahitaezko baldintza izango da:

			– Indarrean dagoen D gidabaimena edukitzea.

			– Hizkuntza-maila: Euskara (B2).

			Euskarako B2 azterketa gainditu dutenek ez dute errepikatu behar, 2024ko irailaren 30ean egindako azterketaren emaitza hartuko baitzaie kontuan.

			Informazio gehiago: (2024-10-17tik aurrera).

			https://euskotren.iformalia.es/

			Eskabideak jasotzeko epea 2024ko urriaren 18an hasi eta 2024ko azaroaren 2an amaituko da.

			Bilbao, 2024ko urriaren 3a.

			Euskotreneko zuzendari nagusia,

			FRANCISCO JAVIER SEOANE.

